	ՀԻՄՆԱՎՈՐՈՒՄ

«Հայաստանի Հանրապետության արտակարգ իրավիճակների նախարարության «Արտակարգ իրավիճակների բնագավառում ծրագրերի իրականացման գրասենյակ» պետական հիմնարկի գործունեությունը դադարեցնելու և Հայաստանի Հանրապետության կառավարության 2011 թվականի դեկտեմբերի 29-ի N 1910-Ն որոշումն ուժը կորցրած ճանաչելու մասին» ՀՀ կառավարության որոշման նախագծի

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	«Հայաստանի Հանրապետության արտակարգ իրավիճակների նախարարության «Արտակարգ իրավիճակների բնագավառում ծրագրերի իրականացման գրասենյակ» պետական հիմնարկի գործունեությունը դադարեցնելու և Հայաստանի Հանրապետության կառավարության 2011 թվականի դեկտեմբերի 29-ի N 1910-Ն որոշումն ուժը կորցրած ճանաչելու մասին» ՀՀ կառավարության որոշման նախագծի ընդունման անհրաժեշտությունը բխում է Հայաստանի Հանրապետության վարչապետի 2016-10-05 N02/23.16/14563-16 հանձնարարականից` համաձայն որի հանձնարարվել է 2016 թվականի սեպտեմբերի 29-ին կայացած Հայաստանի Հանրապետության կառավարության նիստի N29.7/[374058]-16 N38 արձանագրության քաղվածքի 3-րդ կետում նշված ժամկետում սահմանված կարգով Հայաստանի Հանրապետության կառավարության աշխատակազմ ներկայացնել Հայաստանի Հանրապետության կառավարության համապատասխան որոշման նախագիծ:

	2.
	Կարգավորման նպատակը և բնույթը

	
	Ներկայացվող նախագծով նախատեսվում է կարգավորել Հայաստանի Հանրապետության արտակարգ իրավիճակների նախարարության «Արտակարգ իրավիճակների բնագավառում ծրագրերի իրականացման գրասենյակ» պետական հիմնարկի գործունեության դադարեցման հետ կապված հարաբերությունները:
Ինչ վերաբերվում է Հայաստանի Հանրապետության 2016 թվականի պետական բյուջեում կատարվելիք վերաբաշխմանը, ապա առաջարկվում է Նախագծի ընդունումից հետո ՀՀ ֆինանսների նախարարության հետ համատեղ քննարկել ՀՀ ԱԻՆ «Արտակարգ իրավիճակների բնագավառում ծրագրերի իրականացման գրասենյակ» պետական հիմնարկի գործունեության դադարեցման արդյունքում կրճատված թվով 22 հաստիքների և պետական հիմնարկի պահպանման ծախսերի  մնացած 22 537,4 հազար դրամից 15 000,0 հազար դրամը Հայաստանի Հանրապետության արտակարգ իրավիճակների նախարարությանն ուղղելու հարցը՝ Հայաստանի Հանրապետության կառավարության պահուստային սերվերային կենտրոնի էլեկտրաէներգիայի ծախսի դիմաց վճարումներ կատարելու  համար, իսկ մնացած գումարը՝ պետական հիմնարկի աշխատակիցներին վերջնահաշվարկ կատարելուց հետո ուղղել ՀՀ պետական բյուջե:

	3.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Հայաստանի Հանրապետության արտակարգ իրավիճակների նախարարության կողմից:

	4.
	Ակնկալվող արդյունքը

	
	Նախագծի ընդունման արդյունքում կապահովվի՝
1) Հայաստանի Հանրապետության կառավարության 2016 թվականի սեպտեմբերի 29-ի N38 նիստի N29.7/[374058]-16 հանձնարարականի կատարումը և բյուջետային գումարների տնտեսումը.
2) «Արտակարգ իրավիճակների բնագավառում ծրագրերի իրականացման գրասենյակ» պետական հիմնարկի գործունեությունը դադարեցումը.

3) Հայաստանի Հանրապետության կառավարության պահուստային սերվերային կենտրոնի անխափան գործունեությունը:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	
	Սույն նախագծի ընդունումը ՀՀ այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության 

	Սույն նախագծի ընդունումը Հայաստանի Հանրապետության 2016 թվականի և այլ տարիների պետական բյուջեում լրացուցիչ ծախսեր չի առաջացնում:

Սույն նախագծի ընդունումը Հայաստանի Հանրապետության 2017 թվականի և այլ տարիների պետական բյուջեում առաջացնում է տնտեսում:

